
dhyānam –
vāgīśā yasya vadanē lakṣmīryasya cha vakṣasi ।
yasyāstē hṛdayē saṃvittaṃ nṛsiṃhamahaṃ bhajē ॥

atha stōtram –
dēvatākāryasiddhyarthaṃ sabhāstambhasamudbhavam ।
śrīnṛsiṃhaṃ mahāvīraṃ namāmi ṛṇamuktayē ॥  1 ॥

lakṣmyāliṅgita vāmāṅkaṃ bhaktānāṃ varadāyakam ।
śrīnṛsiṃhaṃ mahāvīraṃ namāmi ṛṇamuktayē ॥  2 ॥

āntramālādharaṃ śaṅkhachakrābjāyudhadhāriṇam ।
śrīnṛsiṃhaṃ mahāvīraṃ namāmi ṛṇamuktayē ॥  3 ॥

smaraṇāt sarvapāpaghnaṃ kadrūjaviṣanāśanam ।
śrīnṛsiṃhaṃ mahāvīraṃ namāmi ṛṇamuktayē ॥  4 ॥

siṃhanādēna mahatā digvidigbhayanāśanam ।  [digdanti]
śrīnṛsiṃhaṃ mahāvīraṃ namāmi ṛṇamuktayē ॥  5 ॥

prahlādavarada śrīśaṃ daityēśvaravidāraṇam ।
śrīnṛsiṃhaṃ mahāvīraṃ namāmi ṛṇamuktayē ॥  6 ॥

krūragrahaiḥ pīḍitānāṃ bhaktānāmabhayapradam ।
śrīnṛsiṃhaṃ mahāvīraṃ namāmi ṛṇamuktayē ॥  7 ॥

vēdavēdāntayajñēśaṃ brahmarudrādivanditam ।
śrīnṛsiṃhaṃ mahāvīraṃ namāmi ṛṇamuktayē ॥  8 ॥

itthaṃ yaḥ paṭhatē nityaṃ ṛṇamōchana siddhayē ।  [sañjñitam]
anṛṇō jāyatē śīghraṃ dhanaṃ vipulamāpnuyāt ॥  9 ॥

sarvasiddhipradaṃ nṛṇāṃ sarvaiśvaryapradāyakam ।
tasmāt sarvaprayatnēna paṭhēt stōtramidaṃ sadā ॥  10 ॥

iti śrīnṛsiṃhapurāṇē ṛṇamōchana śrī nṛsiṃha stōtram ।

